
Аңдатпа. Мақсаты – ауыл шаруашылығында қызмет көрсету саласын құру, халыққа 
тұрмыстық қызмет көрсету, кәсіптік және қолөнер бұйымдарын өндіру, сауықтыру-бейіндік 
объектілерді дамыту, ұлттық дәстүрлерді насихаттау, осы салаларды кеңінен тарату үшін 
мүмкіндіктер жасау басымдықтары айқындалған. Елдің аграрлық секторында шағын және 
орта кәсіпкерлікті жедел дамыту, ауыл тұрғындарының әлеуметтік-экономикалық жағдайын 
нығайту, өңірдегі өмірді жақсарту, қаржы тапшылығын жою негізінде жұмыспен қамтылуын 
қамтамасыз ету мақсатында ауыл шаруашылығы өндірушілерін материалдық және 
техникалық ресурстармен қамтамасыз ету деңгейін арттыру талап етіледі. Әдістері – 
салыстырмалы талдау, жалпылау, жүйелік тәсіл, SWOT талдау. Нәтижелері – шағын және 
орта аграрлық бизнесті дамытудың басым бағыттары, мемлекетті қолдау, ауыл 
шаруашылығы өнімдері мен өнеркәсіп тауарларына бағадағы диспропорциялар, нарықтық 
инфрақұрылымды кеңейту, шаруашылықтар арасындағы өзара төлемдерді уақтылы 
орындау, азық-түлік өнімі импортының құны мен үлкен көлемінің өсуін шектеу қажеттілігі, 
өңірлерде кәсіпкерлік белсенділік пен бәсекеге қабілеттілікті арттыру жөніндегі шаралар 
көрсетілген. Шағын және орта шаруашылық субъектілерінің қызметіне SWOT-талдау 

жүргізілген. Зерттеу нәтижелері бойынша анықталған мәселелерді шешу жолдары 
ұсынылған. Алынған нәтижелерді қорытындылай келе, осы зерттеу аясында тұжырымдар 
жасалған. Шағын және орта үй шаруашылықтарының даму дәрежесі нарықты тауарлармен 
қанықтыруға, бәсекелестікті кеңейтуге, жұмыспен қамтуды реттеуге, ауылдық жерлерде оң 
әлеуметтік өзгерістерге әсер етеді. Шағын ауыл шаруашылығы кәсіпорындарының 
цифрлық технологияларды, жаңа техниканы енгізуді, еңбекті ұтымды ұйымдастыру мен 
менеджментті ескере отырып пайдалануға болатын пайдаланылмайтын кәсіпкерлік әлеуеті 
бар. АҚШ, Канада, Франция тәжірибесін кеңінен қолдану және оны отандық шындыққа 
бейімдеу қажет. 
 
Abstract. The goal is to identify priorities for the creation of a service sector in agriculture, con-
sumer services for the population, production of professional and handicraft products, the devel-
opment of health-related facilities, promotion of national traditions, and creation of opportunities 
for wider dissemination of these industries. In order to accelerate the development of small and 
medium-sized businesses in the country's agricultural sector, provide employment to rural resi-
dents based on strengthening their socio-economic status, improve life in the region, and elimi-
nate financial deficits, it is necessary to increase the level of provision of agricultural producers 
with material and technical resources. Methods – comparative analysis, generalization, systematic 
approach, SWOT analysis. Results – the priority directions for the development of small and me-
dium-sized agricultural businesses, public support, imbalances in prices for agricultural products 
and industrial goods, expansion of market infrastructure, timely execution of mutual payments 
between farms, the need to limit the growth of costs and large volumes of imports of food prod-
ucts, measures to increase entrepreneurial activity and competitiveness in the regions are shown. 
A SWOT analysis of the activities of small and medium-sized business entities was carried out. 
Based on the results of the study, ways to solve the identified problems were proposed. Summa-
rizing the results obtained, conclusions are formulated within the framework of this study. The 
degree of development of small and medium-sized households affects the saturation of the mar-
ket with goods, expansion of competition, regulation of employment, and positive social trans-
formations in rural areas. Small agricultural enterprises have untapped entrepreneurial potential, 
which can be used taking into account the introduction of digital technologies, new equipment, 
rational organization of labor and management. The experience of the USA, Canada, and France 
should be widely applied and adapted to domestic realities. 
 
Аннотация. Цель – определены приоритеты создания сферы услуг в сельском хозяйстве, 
бытового обслуживания населения, производства профессиональных и ремесленных из-
делий, развития оздоровительно-профильных объектов, пропаганды национальных тра-
диций, создания возможностей для более широкого распространения данных отраслей. В 
целях ускоренного развития малого и среднего предпринимательства в аграрном секторе 
страны, обеспечения занятости жителей села на основе укрепления их социально-
экономического положения, улучшения жизни в регионе, устранения финансового дефици-
та требуется повысить уровень обеспечения сельхозпроизводителей материальными и 
техническими ресурсами. Методы – сравнительного анализа, обобщения, системного под-
хода, SWOT-анализа. Результаты – показаны приоритетные направления развития малого 
и среднего аграрного бизнеса, поддержка государства, диспропорции в ценах на сель-
хозпродукцию и промышленные товары, расширение рыночной инфраструктуры, своевре-
менное исполнение взаимных платежей между хозяйствами, необходимость ограничения 
роста стоимости и больших объемов импорта продовольственной продукции, меры по по-
вышению предпринимательской активности и конкурентоспособности в регионах. Прове-
ден SWOT-анализ деятельности малых и средних хозяйствующих субъектов. По результа-
там проведенного исследования предложены пути решения выявленных проблем. Подводя 
итоги полученных результатов, сформулированы выводы в рамках данного исследования. 
Степень развития малых и средних домохозяйств влияет на насыщение рынка товарами, 
расширение конкуренции, регулирование занятости, позитивные социальные преобразова-
ния в сельских районах. Малые сельхозпредприятия имеют неиспользуемый предпринима-
тельский потенциал, который возможно использовать с учетом внедрения цифровых тех-
нологий, новой техники, рациональной организации труда и менеджмента. Следует широко 
применять опыт США, Канады, Франции и адаптировать его к отечественным реалиям. 
 
Түйінді сөздер: ауыл шаруашылығы, шағын және орта агробизнес, азық-түлік өнімдері, 
нарықтық инфрақұрылым, бағалар, кәсіпкерлік әлеует, цифрлық технологиялар. 

Кіріспе. Қазақстан экономикасының 
негізгі саласы – ауыл шаруашылығы. 
Қазақстан мемлекеті тұрғындарының 40 
пайызға жуығы ауылды жерлерде тұраты-
нын есепке алсақ, ауыл шаруашылығы 
саласын қолдау бүгінгі күннің басты талабы 
болып саналады. Ауылдағы ең негізгі 
мәселе – жұмыссыздық. Бұл ауыл тұр-
ғындарының, әсіресе жастардың ауылдан 
кетуіне немесе көшуіне себеп болуда. 
Соңғы кездері ауылда жақсы білім беретін 
мекемелер, жастардың демалатын сауық-
тыру кешендері мен мәдениет үйлері, 
спорт үйірмелері ашылуда, кітапханаларды 
қалпына келтіру жұмыстары қолға 
алынуда.  

Аймақтарда білім берудің деңгейін 
көтеру, мектептерде күрделі жөндеу жұ-
мыстарын жүзеге асыру, компьютермен 
жабдықтау,  салауатты өмір салтын қалып-
тастырудың негізінде денсаулық сақтау 
салаларын жандандыру, елді мекендерде 
ауыз су мәселесі мен жол құрылысын 
шешу, жолдарды қайта жөндеу, кедей-
шілікпен күресуді оңтайландыру мақсатын-
да бірнеше бағдарламалар қабылданып, іс-
шаралар кешені жүзеге асырылуда [1]. 

Дамыған елдерде шаруа қожалығы 
қалыптасуының және қызмет етуінің 
қағидаттары: «қожалық» – тек өндірістік 
кәсіпкерлік қызмет ғана емес, сонымен 
бірге өмір бейнесінің әлеуметтік бірлігі; 
қожалықпен тек отбасы ғана айналысу тиіс; 
жер –  жерді өңдеушілердің қарамағында 
болуы қажет; шаруа болғысы келгендер, 
шаруа болудың қажетті мүмкіндіктерін білуі 
керек; шаруа өзіне-өзі қожа болуы (иелік 
етуі) тиіс.  

Кейбір елдерде мемлекеттің аграрлық 
секторларын дамыту кезінде көп жағдайда 
меншіктік құқық шектеледі, жерді кім 
өңдесе, жалға алушының мүддесін қорғау 
мәселелері кепілдендірілсе, жерді сатуда 
немесе сатып алуда және иеліктен алуға 
байланысты мәмілелерде қатаң мемле-
кеттік  бақылау  жасалады. Батыста жерді – 
меншіктің объектісі ретінде емес, негізінен 
шаруашылықтың объектісі ретінде қарау 
басымдырақ [2].  

Зерттеу материалдары мен әдістері. 
Ауыл шаруашылығы саласын реттеу 
мәселелері бірнеше ғасырдан бері 

қалыптасты және негізгі қағидаттары: жеке 
қожалықтың табыстарын реттеу; бағаның 
қалыптасуын қадағалау; бюджеттік қаржы-
ландыру, көмек көрсету; несие, салық 
жүйелерін және ауыл шаруашылығы өнім-
дерінің нарығын тұрақтандыру. «Экономи-
калық кестеде» өндіруші кластың негізгі 
орнын алушы – фермер деп атап 
көрсеткен.  

Физиократтар «Жерді кім жалға алса, 
сол ауыл шаруашылығында жоғары 
өнімділікке қол жеткізе алады» деген. 
Қоғамды үш сыныпқа бөлді: өндірушілер 
(жерге егушілер, егіншілер); меншіктің 
иелері  (жер иеленушілер); жеміссіздер 
(барлық қалғандары) [3-4]. Алғашқы 
ғылымда кәсіпкерлікті экономикалық өсу 
және технологияның дамуымен, жаңадан 
енгізілуімен байланыстырған ғалым [5]. 

Францияда орталықтандырылған әкім-
шілік басқару әдісінен және жақсы на-
рықтық механизмі бар аграрлық нарықты 
мемлекеттік реттеудің жүйесі оңтайлы 
ұйымдасқан. Жапонияда күрделі даму 
мұқтаждарын өтеуде ұзақ мерзімді не-
сиелеудің жүйесін, шағын кәсіпорынға 7 
жылға дейінгі мерзімге жабдықтар жинағын 
жалға беретін, лизингтің арнайы мемле-
кеттік қоры қызмет атқарады. Канадада 
бизнесті дамытудың Федеральдық банкі 
инвестициялық ссудамен бірге шағын және 
орта кәсіпорындарға меншікті айналым 
қаржысының жетіспеушілігін толықтыруға 
қысқа мерзімді несиелер береді [6-7].  

Нәтижелер және оларды талқылау. 
Мемлекет тарапынан ауыл шаруашылығын 
қолдаудың қажеттілігі агроөнеркәсіп кешені 
(АӨК) салаларының арасындағы өзара 
қарым-қатынастардың жүйесін қалыптас-
тыруға мүмкіндік береді, ал оның нәти-
желері аса жоғары бәсекеге қабілеттілікті 
жүзеге асырады, сондай-ақ өзара қарым-
қатынастардың барлық қатысушыларын 
сыртқы және ішкі қауіптерден қорғайды [8]. 

Аграрлық салаға негізделген кәсіп-
керлік нысандардың маңыздылығы ерекше. 
Нарықтық экономикаға өткен кезде ауыл 
шаруашылығы өнімін өндірушілердің эконо-
микалық қатынастары қайта құрылды. 
Сонымен бірге, агрокәсіпкерлік субъек-
тілердің экономикадағы рөлі өзінің іскерлік 
және заманауи идеяларын жүзеге асырып, 

мемлекетте жаңа жұмыс орындарын 
құрады және еңбеккерлердің әлеуметтік-
экономикалық жағдайының жақсаруына 
әсерін тигізеді. Сондықтан әрбір кәсіпкер-
ліктің субъектілері өндірістің шығындарын 

азайту және тұтынушының сұраныстарын 
қанағаттандыру шараларын жүзеге асыра-
ды, агрокәсіпкерлік субъектілерінің әлеу-
меттік және экономикалық  мәселелері 
келесі 1 суретте қарастырылған. 

 

 

 

 

 

 

 

 

 

 

 

 

 
Ескерту: авторлар құрастырған 

1 сурет  – Агрокәсіпкерлік субъектілердің экономикада алатын орны 
 

Ауыл шаруашылығының өндірістері 
жалпы және аграрлық кәсіпкерлік субъ-
ектілер барлық табиғи-климаттық жағдай-
ларда тұрақты кәсіпкерлікті жүзеге асыруда 
ішкі және сыртқы орталарды қалыптастыру 
керек. Әлемдік тәжірибеде дәлелден-
гендей, ауыл шаруашылығы кәсіпкерлік 
субъектілерінің қолайлы қызмет көрсету 
негіздері еркін шаруашылықты жүргізудің 
кезінде жердің (ішкі ортасы) және 
мемлекеттік қолдаулардың (сыртқы орта-
сы) оңтайлы үйлесімділігін көрсетеді. 
Қазақстан мемлекетінде ауыл шаруа-
шылығы кәсіпкерлігін дамыту мен қол-
даудың мемлекеттік бағдарламаларын 
жүзеге асыруда шағын кәсіпкерлік субъек-
тілерінің негіздері айқындалды және үрдіс 
ретінде дамып келеді. 

Мемлекетте макроэкономикалық тұрақ-
тылыққа қол жеткізу кезінде шағын кәсіп-
керлік субъектілердің біраз бөлігі белгілі бір 
көлемде өздерінің қызметін шектеді, қысқа 
мерзімді делдал операцияларының, мен-
шіктік қаражаттардың жетіспеуінен, неси-
елік ресурстардың тапшы болуынан қыс-
қартылды. Дағдарыстың себебінен көрші 
елдердің арзанқол тауарлары елімізге 
келді, отандық тауар өндірушілер шетке 
ысырылды, шағын кәсіпкерлік субъектілері 
әлсіздік көрсетті.  

Қазақстан елінің экспорт тауарларына 
сұраныстың төмендеуі, сыртқы сауда 
кезінде әріптес мемлекеттердің экономика-
лық-қаржылық тұрақсыздануы, ұлттық ва-

лютаның құнсыздануы, мемлекеттің сауда 
және төлем балансының төмен болуы, эко-
номикада ішкі дағдарыстардың артуы, яғни 
бюджет тапшылығының өсуі мен төлемдік 
дағдарыстар және басқа да өзекті мәселе-
лер орын алды [9]. 

Аграрлық кәсіпкерлікті дамытудың 
бірнеше бағыттары бар:  

– институционалдық бағыттар: кәсіп-
керліктің субъектілерін, түрлерін, нысан-
дарын ұйымдастыру; мемлекетте тиімді 
кәсіпкерлік ортаны қалыптастыру; шағын 
кәсіпкерлік субъектілерін жетілдіру; орта 
және iрi кәсiпкерлiк құрылымдарды: агро-
холдингтер мен корпорацияларды құру;  

– экономикалық бағыттар: кәсiпкерлiктi 
экономикалық-қаржылық  реттеу шарала-
рын жүзеге асыру: бағаны реттеу; қолайлы 
банк, несие, салық жүйесi; аграрлық на-
рықта кәсiпкерлік субъектілердiң өзара бай-
ланыстарын жетілдіре отырып, қорлардың 
және азық-түлiктің нарығын қалыптастыру; 
инновациялық және инвестициялық сая-
сатты дамыту, сыртқы сауданы бақылау; 
кәсiпкерлiк тәуекелдердi азайту және 
ақпараттық деректермен қамтамасыз ету;  

– жер бағытында: жер иелерi-шаруа 
қожалықтарын айқындау, жер кадастрын 
жасау; жер нарығын құқықтық реттеу, 
жердің нарықтық айналымын қадағалау; 
жер нарықтарымен өзара кәсiпкерлiк 
байланыстар орнату; жерді пайдалану-
шыларға бақылау жасау, жерді сату-сатып 
алу жүйесін жақсарту шараларын жүзеге 

Агрокәсіпкерлік субъектілердің ерекшеліктері 
 

Әлеуметтік тарапынан 
 

Экономикалық тарапынан 
 

- жаңа жұмыс орындарының ашылуы; 
- тұрғындардың ақшалай табыстары 

өседі; 
- тұтынушының сұранысын 

қанағаттандыру; 
- еңбеккерлерді әлеуметтік 

ынталандыру; 
- еңбеккерлердің тұрмыс деңгейінің өсуі; 
- жұмыссыздықты азайту.   

 

- өзінің іскерлік және заманауи идеяларын 
жүзеге асыру; 

- қаржылық, өндірістік және еңбек 
ресурстарын тарту, тиімді пайдалану; 

- өндірістік шығындарды азайту; 
- ауыл шаруашылығының сапалы 

өнімдерімен қамтамасыз етілуі; 
- халықтың күнделікті тұтыну тауарлары 

өндірістерін жандандыру. 

асыру, агроэкожүйелердi қорғау  және 
оңтайландыру шаралары;  

– әлеуметтік бағыттар: кәсіпкерлердің 
әлеуметтік жауапкершілігін және мәдение-
тін көтеру; ауылдық аумақтарда еңбек 
нарығын реттеу негізінде халықтың тұрмыс 
деңгейіне және тыныс тіршілігіне ықпалын 
арттыру; жергілікті өзін-өзі басқаруда дер-
бестігі мен мүддесін айқындау; азық-тү-
ліктердің қолжетімділігі және әлеуметтік дү-
кендер желісінің қызметін жақсарту [10,11]. 

Ауыл шаруашылығы өнімдерінің (көр-
сетілетін қызметтерінің) жалпы шығары-
лымы 2020ж. 6 334 668,8 млн тг, 2021ж. –    
7 515 433,5 млн тг, ал 2022ж. – 9481179,8 
млн тг құрады. Оның ішінде: өсімдік 
шаруашылығының жалпы өнімі 2020ж. –              
3 687 310,3 млн тг, 2021ж. – 4 387 236,5 
млн тг, ал 2022ж. – 5808259,8 млн тг 

құраған, мал шаруашылығының жалпы өні-
мі 2020ж. – 2 637 460,7 млн тг, 2021ж. –        
3 116 973,5 млн тг, ал 2022ж. – 658757,6 
млн тг.  

Соның ішінде ауыл шаруашылығы 
салаларындағы қызметтер 2020ж. – 9 897,9 
млн тг, 2021ж. – 11223,4 млн тг, 2022ж. – 
14162,5 млн тг құрап отыр. 2020-2021 
жылдардағы  пандемиялық және еліміздегі 
қатаң карантиндік шаралардан соң, ауыл 
шаруашылығында аз да болса оң 
өзгерістер орын алды. Себебі халыққа 
бірінші кезекте қажеттіліктер болып ауыл 
шаруашылығы саласының өнімдері 
табылады. Сонымен қатар мал мен құстың 
саны да айтарлықтай өсті. 2022 жылғы 
қуаңшылық кезінде Батыс өңіріндегі 
жылқылардың саны аз ғана өскен (1 кесте). 

  
1 кесте – Ауыл шаруашылығы саласының негізгі көрсеткіштері 

 

Көрсеткіштер 2020ж. 2021ж. 2022ж. 

Ауыл шаруашылығы өнімдерінің (көрсетілетін 
қызметтерінің) жалпы шығарылымы, млн тг 
 соның ішінде: 

 
 

6 334 668,8 

 
 

7 515 433,5 

 
 

9 481 179,8 

өсімдік шаруашылығының жалпы өнімі 3 687 310,3 4 387 236,5 5 808 259,8 

мал шаруашылығының жалпы өнімі 2 637 460,7 3 116 973,5 3 658 757,6 

ауыл шаруашылығы салаларындағы қызметтер      9 897,9     11 223,4      14 162,5 

Мал мен құстың саны, соның ішінде:      

ірі қара мал жыл аяғына, мың бас       7 850,0      8 192,4       8 538,1 

қой мен ешкі жыл аяғына, мың бас     20 057,6    20 876,8     21 786,0 

жылқы жыл аяғына, мың бас       3 139,8      3 489,8       3 586,0 

түйе жыл аяғына, мың бас          227,7         243,4          259,1 

құс,  жыл аяғына, млн бас            43,3          47,9            49,8 

Ескерту: Ұлттық статистика бюросының мәліметтері бойынша авторлар құрастырған 

 

Төменде берілген 2 кестенің деректе-
ріне сәйкес, ұйымдық-құқықтық нысандар 
бөлінісінде тіркелген субъектілердің ең көп 
санын дара кәсіпкерлер – 1,4 млн бірлікті, 
оның ішінде жұмыс істеп тұрғандар 1,2 млн 
бірлікті құрайды. Шаруа қожалықтарының 
2022 жылы тіркелген саны – 248 602 
бірлікті құрады, яғни шағын және орта 
кәсіпкерліктің (ШОК) субъектілерінің 12,3 
пайызын ғана құрап отыр. Жұмыспен 
қамтылғандар санының ең көбі шағын 
кәсіпкерлікке – 1,7 млн адам және дара 
кәсіпкерлер – 1,7 млн келсе, ал шаруа 
қожалықтарында 322,5 мыңнан аса адам 
жұмыс істейді (7-8 пайыз).  

Шағын кәсіпкерліктің өнім шығары-
лымы 42,1 трлн. теңгені құрады, бұл 
барлық ШОК субъектілерінің жалпы өнім 
шығарылымынан 71,1%-ды құрайды, ал 
енді шаруа қожалықтарының үлесінде 5,1 
пайыз ғана. Тіркелген ШОК субъектілерінің 

жалпы санында жұмыс істеп тұрғандардың 
үлесі 88% құрады. Өңірлер бөлінісінде ең 
көп үлесті Түркістан (97,8%), Қостанай 
(92,8%) және Қызылорда (92,5%) облы-
стары құрап тұр. Ең аз үлес Алматы 
қаласында (79,8%) тіркелген. 

Шағын және орта кәсіпкерліктегі 
тіркелген субъектілер 2021ж. – 1 666 730 
бірлік, 2022ж. – 1 924 475 оның ішінде ең 
үлкен үлесті Алматы мен Астана қаласы, 
Түркістан облысында, ал ең төменгі 
көрсеткіштер: Ұлытау, Солтүстік Қазақстан, 
Абай облыстарына тиесілі. Шағын және 
орта кәсіпкерліктегі жұмыспен қамтыл-
ғандар саны 2021ж. 3 462 967 адамды 
құраса, 2022ж. 3 912 486 адамды құраған, 
оның ішінде ең үлкен үлесті Алматы мен 
Астана қаласы, Түркістан облысында, ал 
ең төменгі көрсеткіштерді: Ұлытау, Жетісу, 
Абай облыстары құрап тұр [12]. 

2 кесте – ШОК субъектілері қызметінің негізгі көрсеткіштері 
 

Көрсеткіштер 2021ж. 2022ж. 

Шағын және орта кәсіпкерліктегі тіркелген субъектілер, бірлік  
 соның ішінде: 

1 694 672 2 026 527 

шағын кәсіпкерліктің кәсіпорындары 416080 438 403 

орта кәсіпкерліктің кәсіпорындары 2 903 3 032 

дара кәсіпкерлер 1 044 252 1 336 490 

шаруа немесе фермер қожалықтары 231 437 248 602 

Шағын және орта кәсіпкерліктегі жұмыс істеп тұрған субъектілер, бірлік   
 соның ішінде: 

1 431 647 1 818 764 

шағын кәсіпкерліктің кәсіпорындары 299 737 340 584 

орта кәсіпкерліктің кәсіпорындары 2 754 2 924 

дара кәсіпкерлер 907 722 1 234 536 

шаруа немесе фермер қожалықтары 221 434 240 720 

Шағын және орта кәсіпкерліктегі жұмыспен қамтылғандар саны, адам    
 соның ішінде: 

5 146 899 4 109 741 

шағын кәсіпкерліктің кәсіпорындары 3 125 088 1 728 767 

орта кәсіпкерліктің кәсіпорындары 350 116 380 081 

дара кәсіпкерлер 1 367 140 1 678 463 

шаруа немесе фермер қожалықтары 304 555 322 430 

Шағын және орта кәсіпкерліктегі өнім шығарылымы, млн теңге 
 соның ішінде: 

42 842 358 59 221 
488 

шағын кәсіпкерліктің кәсіпорындары 29 452 215 42 069 312  

орта кәсіпкерліктің кәсіпорындары 7 679 792 9 699 892 

дара кәсіпкерлер 3 404 453 4 468 161 

шаруа немесе фермер қожалықтары 2 305 898 2 984 123 

Ескерту:  Ұлттық статистика бюросының мәліметтері бойынша авторлар құрастырған 

 

Ғылыми-зерттеу теориялары мен тәжі-
рибе көрсеткендей, нарықтық экономикаға 
көшу кезінде аграрлық сектор басқа 
салаларға қарағанда нарықтың тиімсіз 
жақтарына, теріс әсер етуші факторларына 
жиі ұшырайды, сондықтан бұл сала 
мемлекеттің тікелей араласуын қажет 
етеді, осы тұжырымды шетелдерде қа-
лыптасқан аграрлық саясатта дәлелдеп 
отыр. Шетелде ауыл шаруашылығын 
мемлекеттік реттеу аса күрделі тетіктерден 
тұрады, ол ауыл шаруашылығының өн-
дірісіне, аграрлық нарықтарға, ауылдың 
әлеуметтік құрамы мен құрылымына, ауыл 
шаруашылығы тауар өндірушілердің 
экономикалық жағдайына әсер ететін 
құралдарды қамтиды. 

Зерттеу нәтижелері бойынша ауыл 
шаруашылық маркетингісіндегі әлеуметтік 
желілерде ерлердің басым екенін көрсетеді 
және оны 30-40 жас аралығындағы 
фермерлердің жас тобы құрайды. Қазіргі 
уақытта фермерлердің көпшілігі интернет 
пен әлеуметтік желілерге арналған қо-
сымшалары бар ұялы телефондарды пай-
даланады. Фермерлер әлеуметтік желі-
лерді, яғни Facebook, YouTube, WhatsApp, 
Twitter және LinkedIn ауыл шаруашылық 
маркетингте тәжірибені бөлісу және 
ақпараттарды алмасу мақсатында пайда-
ланады. Сонымен қатар ауыл шаруа-

шылығы саласындағы әр түрлі мәселе-
лерді зерттеудің нәтижелерін және зама-
науи әдістер мен тәсілдерді қолдану 
мүмкіндіктері қарастырылған платформа 
болып табылады [13,14]. 

Қазақстан Республикасының агроөнер-
кәсіптік кешенін дамыту жөніндегі 2021-
2025 жылдарға арналған ұлттық жобаны 
бекіту туралы Қазақстан Республикасы 
Үкіметінің 2021 жылғы 12 қазандағы №732 
қаулысы қабылданды. Оның негізгі мін-
деттері: ауыл шаруашылығындағы еңбек 
өнімділігін 2,5 есеге арттыру; отандық 
өндірістің азық-түлік тауарларының негізгі 
түрлері бойынша елдің өзін-өзі қамтамасыз 
етуіне қол жеткізу; АӨК өнімдерінің 
экспортын онда өңделген өнімнің үлесін 
70%-ға дейін жеткізе отырып, 2 есеге 
ұлғайту; 7 ірі экожүйені қалыптастыру және 
инвестициялық жобаларды іске асыру 
есебінен 1 млн ауыл тұрғынының табысын 
тұрақты түрде арттыру. 

Осы міндеттерді шешу үшін қаржы-
ландырудың қолжетімділігін арттыруды, 
жер қатынастарын дамытуды және саланы 
цифрландыруды, аграрлық ғылым мен 
білімді жетілдіруді, ветеринариялық және 
фитосанитариялық қауіпсіздікті қамтамасыз 
етуді көздейтін шаралар кешені іске 
асырылатын болады, сондай-ақ 4,1 трлн. 
теңге сомасына импорт алмастыру және 

АӨК өнімінің экспортын дамыту бойынша 
кемінде 582 инвестициялық жоба іске 
асырылады [15].  

Жоғарыда аталғандардың және ғылы-
ми-зерттеудің негізінде, ауыл шаруашы-
лығы шағын және орта кәсіпкерлігін да-

мытудың әлеуметтік-экономикалық нәтиже-
леріне сараптама жүргізу мен кешенді 
талдаудың нәтижесінде, сондай-ақ, өңірді 
дамытудың күшті және әлсіз жақтары, мүм-
кіндіктері мен басымдылықтарын айқындау 
келесі 3 кестеде SWOT талдауда берілген. 

 
3 кесте – Ауыл шаруашылығы шағын және орта кәсіпкерліктің қызметтеріне SWOT талдау 

 

Күшті жақтары Әлсіз жақтары 

- өндірістік әлеуеттің болуы; 
- қолайлы географиялық орналасуы; 
- ауыл шаруашылығының өнімдерін ірі 
нарықтарға жақын жерге орналастыру;  
- жайылымдық жерлердің басым болуы. 

- азық-түліктің барлық түрімен өзін қамтамасыз ете 
алмайды; 
- халықтың аз орналасу деңгейінен өнімдер мен 
материалдық-техникалық ресурстарды өндірушіден 
тұтынушыға жеткізу кезінде көп шығынның орын 
алуы; 
- ауыл шаруашылығы салаларына банктік-қаржылық 
қызмет көрсетудің шектелуі;  
- ауыл шаруашылығы саласында өндірістік 
ифрақұрылымның дамымауы;  
- аграрлық салада шағын тауарлар өндірісінің басым 
болуы; 
- агротехнологиялардың ескіруі, өндірістік негізгі 
құралдардың табиғи және сапалық тозуы. 

Мүмкіндіктері Қауіп-қатерлері 

- елімізде агроөнеркәсіп кешеннің тұрақты 
түрде дамуы;  
- отандық азық-түліктердің қауіпсіздігін 
қамтамасыз ету;  
- экспортқа бағдарланған бәсекеге қабілетті 
сапалы өнімдерді өндіру;  
- заманауи нарықтардың кеңеюінің негізінде 
жаңа мүмкіндіктердің ашылуы. 

- елде азық-түлік тапшылығының орын алуы;  
- импорттық тауарлар үлесінің басым болуы; 
- мемлекетімізде ауыл шаруашылығы өнімдерінің 
бағасының жиі өсуі;  
- экономикалық-қаржылық дағдарыс салдарынан 
ауыл шаруашылығы салаларына қажетті 
инвестицияларды тартудың қиындықтары; 
- көрші елдердің тарапынан бәсекелестіктің артуы. 

Ескерту: авторлармен құрастырылған  

 
3 кестеде жасалынған ауыл шаруа-

шылығы шағын және орта кәсіпкерліктің 
қызметтеріне SWOT талдаудың нәтижесі 
бойынша, Қазақстан елінің мүмкіндіктері 
мен әлеуеті өте зор. Мемлекет тарапынан 
ауыл шаруашылығы саласын қолдаудың 
төмендігі, берілген несиелік пайыздардың 
жоғары болуы, әлі де болса аграрлық 
саланың қарыштап дамуына кедергі 
келтіруде.  

Қазіргі кезде экономиканың аграрлық 
секторының бәсекеге қабілеттілігін көтеру 
және елде азық-түліктің қауіпсіздігін қамта-
масыз ету, сыртқы нарықта дербес ал-
дыңғы қатардағы орындарды алу бағытын-
да еліміздің ішкі нарықтарының қажеттілік-
терін қанағаттандыратын ауыл шаруашы-
лығы өнімдерінің көлемі мен мөлшерін 
қолайлы негізде өндірудің негізгі жұмыс-
тары мен іс-шаралары жүзеге асырылуда.  

Қазақстанда ауыл шаруашылығының 
шағын және орта кәсіпкерлігін дамыту 
келесі негізгі себептер бойынша өзекті 
қажеттіліктерден тұрады: ең алдымен, қала 
мен ауылдың баламасыз алмасуы және 
еңбекке ақының төмен болуынан ауыл 

тұрғындары жеке шаруашылықты дамытуға 
белсенді араласты. Елді мекендерде жеке 
қосалқы және шаруа қожалықтары ауыл 
шаруашылығы өнімдерінің жалпы көлемінің 
жартысына жуығын өндіреді.  

Дегенмен, жеке сектор өзінің өнімдерін 
өткізуде негізгі тәжірибелерді білмейді, 
атап айтқанда: 

● біріншіден, жеке кәсіпкерлердің өз 
кезегінде техникалық қызмет көрсетуде 
күрделі техниканы және құрал-жабдық-
тарды пайдалана алмауы, өндірістің зама-
науи технологияларын енгізуде қажетті-
ліктері артты;  

● екіншіден, ауылдық елді мекендерде 
ауыл шаруашылығы өнімдерінің қысқаруы-
нан жұмыссыздардың саны артуда. Ал жұ-
мыссыздықтың көрсеткіші бюджеттік меке-
мелерден қысқарғандар есебінен және 
ауылды жерлерге алыс шетелден келіп қо-
ныстанған оралмандармен саны артып отыр;  

● үшіншіден, ауылдық қолөнерді қолға 
алу. Қолөнерді дамыту арқылы әлеуметтік-
экономикалық мәселелердің орнын толты-
руға, экономиканы қайта құруға негізделеді. 
Қолөнер дағдарыс кезінде экономикалық 

өсудің бастамасы болады және қоғамда 
орта кластың алғашқы капиталдарын жи-
нақтауға қабілеттенеді. Неміс экономистері 
дәлелдегендей, қолөнершілік Германияның 
соғыстан кейінгі дағдарыстан шығуының 
бірден-бір себебі болған. Қолөнер кәсіп-
керлігін қалыптастыру арқылы халықтың 
салт-дәстүрі мен әдет-ғұрпын жаңғырту, 
жаңа жұмыс орындары ашылады, адам-
дардың басым бөлігі нарықты экономи-
каның шарттарына бейімделеді;  

● төртіншіден, ауылдық елді мекен-
дерде тұрмыстық қызмет көрсетудің қалыс 
қалуын атауға болады, ауылда әлеуметтік 
дүкендер желісінің көптеп ашылуы, мәдени, 
білім, спорт және коммуналдық қызмет көр-
сету салаларының қызметтерін жандандыру.  

Қорытынды. Қорыта келгенде, ауыл 
шаруашылығында шағын және орта кәсіп-
керлікті дамытудың заманауи көзқарастары 
және оның негізгі мәселелері айқындалды:  

1. Дамыған елдерде шағын және орта 
шаруашылықты ұйымдастыру мен басқа-
рудың бірнеше әдістері мен жүйесі 
қалыптасқан. Қазақстанда экономикалық 
реформа бойынша негізгі бағыттардың бiрi 
– шағын және орта кәсiпкерлiктi қалып-
тастыру мен дамыту. Бүгінгі таңда қоғам 
шағын және орта кәсiпкерлiктің нарықтық 
тетiктердi құрайтын басты шарттардың бірі 
екеніне көз жеткізді.  

2. Шағын және орта кәсіпкерлік – на-
рықтық шаруашылықты қолайлы жүзеге 
асырудың және бәсекеге қабілетті бола 
алатын экономиканың бір саласы, мемле-
кетте бәсекелі ортаны қалыптастырады, 
сондай-ақ нарықты экономикада тиімді, 
қолжетімді, халықтың қолда бар қаржылық 
және өндірістік ресурстарын жұмылдыра-
тын, елдің нарығын отандық тауарлар және 
қызмет көрсетулермен нақты қамтамасыз 
етуге  қабілетті болатын, монополияға қар-
сы тұратын, салық салынатын объектілерді 
көбейту негізінде бюджеттің кірістерін мо-
лайтатын, әр түрлі құрылымдарды қайта 
құрудың негізгі факторларын және ғылыми-
техникалық прогрестің даму бағыттарын 
қамтамасыз ететін, жұмыссыздық пен бас-
қа да әлеуметтік-экономикалық мәселе-
лерді шешуде дербес үлес қосады.  

3. Әлемдік тәжірибе көрсеткендей, 
шағын кәсіпкерлікті мемлекеттік қолдау бір 
жағынан басқарушы болса, ал екінші бір 
жағынан қамтамасыз етуші үдерісімен 
анықталады. Дамыған елдерде шағын 
кәсіпкерлікпен айналысатын тұлғалардың 
үлес салмағы жоғары, яғни 53-80% 
құрайды. Ресей, Белорусь, Қырғызстанда 
төмен, яғни 2-10%-ды қамтиды. Дерек-
терге қарасақ, АҚШ-та жұмыспен қамтыл-

ғандар − 53%, құндылықтар − 45%, таза 
табыстың − 34,9% шағын кәсіпорындар 
үлесіне тиесілі. 

4. Қазақстанда шаруа қожалығы аграр-
лық экономикада ұсақ тауарлы, дербес 
сектор болып табылады, ауыл шаруашы-
лығы мақсатындағы жер учаскелерінің 
26,5%-ы, мал бастарының 3%-дан 10%-ға 
дейіні шаруа қожалықтардың меншігінде. 
Шаруа қожалықтарының тіркелген саны 
ШОК субъектілерінің 12 пайызын ғана 
құрайды. Сонымен қатар шаруа қожа-
лықтарында 311 мыңнан аса адам жұмыс 
істейді (бұл дегеніміз 7-8 пайыз). Шыға-
рылған өнімнің шаруа қожалықтардың 
үлесінде 5,2 пайыз ғана. Шаруа қожа-
лықтары барлық ауыл шаруашылығы өнім-
дерінің 15% жуығын өндіреді. Бұл аталған 
көрсеткіштер шаруа қожалықтары үшін өте 
төмен көрсеткіш болып табылады. 

5. Шаруа қожалықтарына бірқатар са-
лықтық жеңілдіктер берілген, оның ішінде 
бірыңғай жер салығы төленеді. Дегенмен, 
ауыл шаруашылығы саласында шағын 
және орта кәсіпкерлік субъектілерінің саны 
мен үлесін арттырудың қажеттілігі туын-
дайды, себебі шикізаттың басым бөлігі аг-
рарлық секторлардан алынады. Сол се-
бепті, бүгінгі таңда дамыған елдердің 
тәжірибесінің негізінде, ауыл шаруашы-
лығы саласында шағын және орта 
кәсіпкерлікті дамытудың негізгі басымды-
лықтарына назар аудару қажет болып 
саналады.  

